
CUMÜN DA SENT CUSSAGL CUMÜNAL 
 
 
 

Protocol no. 100 
Sezzüda da marcurdi, als 11 da gün 2014   20.00  - 23.15  

Mittwoch, 11. Juni 2014 
 
 

 

Preschaints: Albert Mayer, Andri Poo, Men Caviezel, Dumeng Jann, 
Marianne Werro-Lehmann e Marco Fallet (protocol) 

 
Protocol 
 
Il protocol no. 99 da la sezzüda da gövgia, als 5 da gün 2014 vain approvà. 
 
 
902 021 FABRICA 

Jon Peider Benderer; annex e suottet per veiculs; parcella no. 
1041/1042 Via da Tschern 

La dumonda per ün müdamaint dal proget ais statta publichada e seguond la cumischiun da 
fabrica ais la fatschenda madüra per gnir permissa. Sün proposta da la cumischiun conced’il 
cussagl il permiss adequat cun vusch unanima. 
 
 
903 021 FABRICA 

Andrea Gasser; lucarnas part ost e vest i’l tablà existent; 
parcella no. 342 a Curtin 

Il proget da refabricaziun e da renovaziun dal tablà e da la part da la chasa abitada ais illa 
fasa conclusiva. Il patrun da fabrica ha uossa constatà, chi bsögna amo duos ulteriuras 
lucarnas illa part dal tablà. Causa cha l’aspet nu subisch’ingün’influenza negativa, quai pervi 
cha tuottas duos lucarnas as cunfan cullas prescripziuns da la ledscha da fabrica, propuona 
la cumischiun da fabrica da conceder il permiss per tuottas duos lucarnas. 
Il cussagl decida cun vusch unanima da conceder il permiss pella construcziun da tuottas 
duos lucarnas, culla cundiziun davart la chüra da monumaints pella lucarna vers ost.  
 
 
904 021 FABRICA 

Camping Sur En; stabilimaint d’infrastructura; 

Prolungaziun ed adattamaint dal contrat da dret da fabrica cul 
cumün da vaschins 

Il schef da fabrica infuormescha sur da la dumonda preliminara davart W. Bosshard a 
reguard la construcziun d’ün nouv stabilimaint d’infrastructura pro’l camping a Sur En. Ant co 
inoltrar il proget defintiv prevezz’il patrun da fabrica da spettar sülla decisiun da la radunanza 
da vaschins a reguard la prolungaziun dal contrat da dret da fabrica. 
Ultra da quai preschaint’il schef da fabrica ils puncts chi ston gnir integrats i’l contrat da dret 
da fabrica, ils quals pertoccan al cumün politic. Cun quels va il cussagl d’accord. La 
fatschenda vain uossa surdatta als respunsabels dal cumün da vaschins per rediger il nouv 
contrat. 

905 012 EXECUTIVA 
Böts dal cussagl cumünal pro 2014; conclusiun da progets e da 
lavuors 

Il cussagl discuta che ouvras resp. progets e lavuors chi pudessan o stuvessan gnir conclus 
amo dal 2014. 
 
D. Jann 
Sül sectur fabrica gnaran fattas tuottas collaudaziuns bsögnaivlas. Sül sectur planisaziun as 
po quintar, cha’ls resultats da l’examinaziun preliminiara da la planisaziun locala saran 
avantman. In basa da quai as po lura fixar puncts da proceder e dafatta lura bannir üna 
radunanza cumünala d’infuormaziun. 
 
M. Caviezel 
Important ais da concluder il proget resp. la problematica a reguard la sauaziun. Ultra da 
quai manzun’el, chi sto gnir tgnüd’in ögl la discussiun a reguard la situaziun da las 
chamonnas, dimena ev. adattamaint dals fits in basa da las investiziuns fattas. 
Ultra da quai manzun’el eir il sistem d’alarmar a reg. lavinas in Val Sinestra. Là nun ais la 
fatschenda plü ida inavant. El surpiglia da sclerir quella cul servezzan forestal, Gian Clà 
Feuerstein, e cun Peter Kruit da l’hotel Sinestra. 
 
Andri Poo 
La sanaziun dal clucher stuvarà gnir suspaisa e surdatta al nouv cumün fusiunà. I sto però 
gnir infuormà in scrit a l’offerent, ditta Conzett. 
La sanaziun dal bügl da Schigliana pudess ev. gnir realisada amo dal 2014.  
A reg. l’aua persa (aual parcella da Dumeng Jann) as ais uossa landervia cun ün perit da 
sondar la fatschenda. 
Proget proved. d’aua:  Là sto gnir tgnüd’in ögl la calculaziun idraulica pella rait d’aua da 
baiver – ev. realisaziun dal 2014, uschgliö dar inavant pel 2015. Il medem vala pel GEP (plan 
general d’avertüra). 
Chasa da scoula – abitaziun dal pedel. I sto amo gnir procurà il credit supplementar da fr. 
200'000.00. 
 
Marianne Werro 
I sto gnir tgnü in ögl l’imbellimaint da Plaz. Ultra da quai sto gnir examinà il möd da proceder 
a reguard fossas na cultivadas. 
 
Albert Mayer 
Il capo manzun’il proget – punts penduossas in Val Sinestra. Quella fatschenda ais gnüda 
suottamissa al cussagl transitoric dal nouv cumün. Il credit necessari sto lura coneder il nouv 
cumün. 
 
 
906 012 EXECUTIVA 

Cumischiuns ed ev. cumischiun locala – fracziun Sent 

Il cussagl discuta sur dal proceder in connex culla destinaziun da persunas in cumischiuns 
dal nouv cumün. Id ais previs, davo ün’examinaziun cun persunas chi pudessan far part, 
d’inoltrar propostas al cussagl dal cumün fusiunà. 
 
Cumischiun locala 
Eir qua discut’il cussagl sur da la fuormaziun d’üna cumischiun locala pella fracziun. Quella 
stuvess survgnir la lezcha da promover e portar aint ils interess da la fracziun Sent. Quella 
dess eir as far prevalair, cur chi va per ev. contribuziuns. I sarà da reunir tuot ils presidents 
da las societats per manar la discussiun in fatschenda. 

907  DIVERSAS SCHEFS 
 
Trafic – tablas da muossavia sün uffants 
Il capo A. Mayer, mett’in discussiun schi nu’s vuless darcheu installar da quellas tablas, chi 
gnivan procuradas davart da las scoulas. I vain surdat al manader tecnic da far ils 
sclerimaints bsögnaivels e da procurar quellas. 
 
Pendicularas Silvretta SA, Ischgl / giubileum da 50 ons 
Quellas invidan a la festa, chi ha lö als 11 lügl ad Ischgl. Quist dess minchün examinar fin 
sülla prosma sezzüda. 
 
TESSVM  
M. Werro manzuna cha si’infuormaziun a reguard la sezzüda da l’IG-TESSVM segua als 
collegas in scrit. 
Ultra da quai manzun’ella chi füss da grond avantag pell’infuormaziun da giasts, mo pustüt 
eir pel giast sco tal, schi gniss adüna infuormà a temp sur dal stadi da las sendas, p.ex. scha 
quellas sun transiblas o na. 
 
Bogn Engiadina / aua da baiver da las funtanas 
Daspö hoz nu vegnan plü dattas oura las auas da las funtanas, quai pervi da l’insuos-
chimaint da quellas. Quai vain eir pulichà illas medias. 
 
Duri Vital / attach da las lingias d’aua  
A. Poo manzuna, chi ston là gnir installadas las lingias d’aua in möd chi’d ais pussibel da 
tachar vi da la chanalisaziun existenta. Il manader tecnic ais uossa landervia da sclerir in che 
möd cha quai ais pussibel. 
 
Terrain cumünal per pas-ch i’l contuorn da Chauennas 
M. Caviezel orientescha, cha davart da cumün sajà là gnüda erigida la saiv in möd ch’eir il 
bavun d’Emil Poo ais serr’aint in quella. La fatschenda sto gnir missa in uorden in möd cha 
l’access saja adüna garanti.  
 
Contrat da dret da fabrica tanter il cumün politic e las Pendicularas Motta Naluns SFS SA 
Id ais gnü constatà, chi manca amo da reglar la relaziun pertoccant ils stabilimaints pel indriz 
d’innaiver la pista dal Sömmi a Roslas. 
La cumischiun da fabrica ha consultà il sböz dal contrat e propuona al cussagl da conceder 
üna dürada da quel da 50 ons. Cun quai va il cussagl d’accord. Il contrat vain suottamiss a la 
prosma radunanza cumünala dals 2 lügl 2014 a sancziun. 
 
Alpina Quintet / adöver d’ün local i’l schler da protecziun Tuols 
E. Vital da l’Alpina Quintet ha inoltrà la dumonda per pudair ütilisar ca. 7 jadas l’on ün local 
per scopo da prova da musica. Il cussagl va d’accord in fatschenda e conceda quel in möd 
gratuit. Il manader tecnic dess s’occupar da la coordinaziun. 
 
 
908  ORIENTAZIUNS 
 
 
Contrat da dret da fabrica Reto G. Jenny / pendenza 
Il schef da fabrica ed il manader tecnic vaivan surtut da reglar quella fatschenda. Il schef da 
fabrica orientescha, ch’els as han cuvgnits cul manzunà, cha cur cha quel avd’a Sent 
s’annunzch’el per trattar la fatschenda. 
 
A. Taverna / visita occulara pista Sömmi e dumonda per ün aboccamaint cul cussagl 
Eir quista pendenza sto amo gnir reglada. Sco prüm prevezz’il vicecapo da salvar la visita e 
lura seguirà l’aboccamaint cul cussagl. 

909  Varia 
 
Aual cun aua persa in Palüzot (parc. D. Jann) 
Per chi po là gnir prosegui in möd plü concret manzuna D. Jann amo üna jada, cha la 
fatschenda dess uossa gnir tutta per mans e quai in surdond sco incumbenza ad ün perit. I 
dess, seguond seis avis, gnir procurà adressas in chosa pro l’uffizi chantunal. Cun quai vain i 
d’accord. 

TESSVM / contribuziun ill’Allegra 
M. Werro scumparta a minchün üna contribuziun ill’allegra da sar Urs Wohler, chi 
circumscriva il tema «collavuraziun sco cundiziun per qualità, aventüras e posiziunamaint». 
I’s tratta d’üna contribuziun interessanta chi po resp. sto gnir ütilisada in mincha gremi ed 
affar. 
  
 
 
 
L’actuar:            Il capo: 
Marco Fallet           Albert Mayer 


